
Trump me dy premtime para zgjedhjeve te
mesmandatit: 90 dollaré pér mbi 20 milioné persona, 5

mije per qytetaret

Presidenti amerikan Donald Trump ka njoftuar se mé shumé se 20 milioné persona té
regjistruar né Medicare do té marrin njé pagesé té njéhershme prej 90 dollarésh, pér t'i

ndihmuar né mbulimin e primeve mujore té Medicare Part B.

Sipas Shtépisé sé Bardhé, pagesat do té financohen nga Medicare Improvement Fund, fond té
cilit Kongresi i ka ndaré rreth dy miliardé dollaré pér pérmirésimin e programit Medicare.

Shumica e pérfituesve do t'i marrin 90 dollarét pérmes depozitimit direkt né fillim té tetorit,
ndérsa ata gé nuk pérdorin depozita direkte do ta marrin pagesén me gek.

“Kam kénagésiné té njoftoj se Administrata ime do té fillojé menjéheré té dérgojé ‘Gege’ me vleré
gati 100 dollaré pér mbi 20 MILION té moshuar té mrekullueshém pér té ndihmuar né pagesén e
primeve té tyre té spitale, té cilat ne tashmé i kemi ulur me shuma té konsiderueshme”, shkroi
Trump.

Pagesa nuk do té jeté e vlefshme pér té gjithé pérfituesit e Medicare Part B. Sipas Shtépisé sé
Bardhé, nuk do té pérfitojné personat, primet e té ciléve paguhen tashmé nga Medicaid, si dhe
ata gé paguajné njé shtesé té primeve té pércaktuar sipas té ardhurave.

Pér vitin 2026, primi standard mujor pér Medicare Part B éshté 202.90 dollaré, ndérsa zbritja

vjetore éshté 283 dollaré.

Trump tha gjithashtu se administrata e tij po pérdor fondin pér té ulur kostot e kujdesit
shéndetésor pér té moshuarit. Né deklaratén e tij, ai kritikoi administratén e Joe Bidenit dhe
demokratét né Kongres pér ményrén se si, sipas tij, jané pérdorur fondet e Medicare.

Presidenti amerikan pérmendi edhe premtimin e tij pér té ashtuquajturén “Trump Dividend”

prej 5,000 dollarésh. Ai ka deklaruar se kjo pagesé do t'u shpérndahet té gjithé qytetaréve té

rritur amerikané nése republikanét fitojné zgjedhjet e mesmandatit.

Shiko té tjera video

Premtimi pér pagesén prej 5,000 dollarésh éshté i ndaré nga pagesa prej 90 dollarésh pér
pérfituesit e Medicare dhe mbetet njé zotim i lidhur me rezultatin e zgjedhjeve té mesmandatit.

